
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
2 రాజులు 18-19ను చదవండి. సన్హెరీబు దండయాత్ర సమయములో, హిజ్కియా రాజు తనను మరియు అతని ప్రజలను విడిపించమని యెహోవాను కోరాడు. హిజ్కియా పక్షమున దేవుడు ఎందుకు కార్యము చేశాడని మీరు భావించుచున్నారు? ఎందరో శత్రువులను ఎదుర్కొను ఆధునిక విశ్వాసులను దేవుడు ఎలా విడిపిస్తాడని మీరు భావించుచున్నారు?
ప్రవక్తలలో యోనా పరిచర్య చేసిన స్థలము విశేషమైనది. అతనికి అష్షూరు దేశపు రాజధానియైన నీనెవె వెళ్లమని పిలుపు ఇవ్వబడింది. ప్రజలు పశ్చాత్తాపపడ్డారు, యోనాకు కోపం వచ్చింది. యోనా పరిచర్య జనముల మధ్య దేవుని ఖ్యాతిని గూర్చి మీకేమి బయలుపరుస్తుంది? మీ శత్రువులను గురించి యోనా పరిచర్య మీకు ఏమి బయలుపరుస్తుంది?
తీర్పు దినములలో కూడా యెహోవాయందు నమ్మికయుంచమని యెషయా ప్రవక్త పిలుపునిచ్చాడు. యెషయా తన శ్రోతలను ఒప్పించుటకు ప్రయత్నించాడు. యెషయా వ్యూహము నుండి ఆధునిక క్రైస్తవులు ఏమి నేర్చుకోగలరు?
పునరుద్ధరణ కాలములో ప్రవక్తలు, అత్యుత్తమమైన ఆశీర్వాదములు సుదూర భవిష్యత్తులో మాత్రమే కలుగుతాయని చెప్పారు. క్రీస్తు పోషించిన భూమికను గురించి ఇది మనకు ఏమి చెబుతుంది? క్రీస్తు భూమికను గూర్చిన ఈ అవగాహన, మనం ఇతర విశ్వాసులతో మరియు అవిశ్వాసులైన లోకముతో నేడు ప్రతిస్పదించు విధానములను ఏ విధంగా ప్రభావితము చేయాలి?
ప్రవక్తల గ్రంథములలో చారిత్రిక కథనముల పట్ల ఆసక్తిని కనుపరచుట ఎందుకు ప్రాముఖ్యమైయున్నది?
మనం ప్రవచనమును చదవవలసిన విధానమును గురించి సాధరణ ప్రవచన విధానములు ఏమి తెలుపుతాయి? 
మీరు చివరిసారిగా ఎప్పుడు దేవుని ఎదుట విలపిస్తూ సమయం గడిపారు? మీరు ఏ విధమైన విలాపమును చేశారు? మీ జీవితములో శ్రమలు దేవుని తీర్పుకు ఫలితములు అని మీరు ఎంత తరచుగా ఆలోచిస్తారు? దేవుడు మనకు అనుకూలంగా స్పందించునట్లు ప్రవక్తలు విలపించిన విధానముల నుండి మనం ఏమి నేర్చుకోగలము?
తీర్పును గూర్చి స్తుతియాగము చెల్లించు ఈ అంశము ప్రవచన గ్రంథములలో అనేకచోట్ల కనిపిస్తుంది.  దేవుడు ఇచ్చు తీర్పుల కొరకు క్రైస్తవులు దేవుని స్తుతించుట సరియైన పనేనా? ఎందుకు లేక ఎందుకు కాదు?
ప్రవక్తలు అంత తరచుగా దేవుని ఆశీర్వాదములు మరియు శాపములను గురించి ఎందుకు మాట్లాడారు? ఆధునిక సంఘములు కూడా ఇలా చేయాలా? ఎందుకు లేక ఎందుకు కాదు?
సమీక్ష వాక్యము: ఆదాము కాలములో కనీసం మూడు స్తంభాలు స్థాపించబడ్డాయి, ఇవి బైబిలు చరిత్రయంతట స్థిరముగా ఉంటాయి. దేవుని స్వరూపమందు చేయబడితిమి కాబట్టి మొదటిది మానవ బాధ్యత. ఆదాము పాపము వలన రెండవది మానవ భ్రష్టత్వము. మూడవది దేవుని వాగ్దానము వలన మానవ విమోచన. పాపములో పడిపోయిన వెంటనే, దేవుడు విమోచనను తీసుకొనివస్తానని వాగ్దానము చేశాడు.
సందర్భ పరిశీలన: కార్ల్ తాను చేయు పనిని ఆస్వాదించిన సంఘ కాపరి - ప్రసంగము, కౌన్సిలింగ్, సువార్త ప్రకటన - ఇవన్నీ అతనికి ఉత్సాహమును కలిగించాయి. ఒక రోజు అతని భార్య ఇలా అన్నది, "మీరు చాలా ఎక్కువ పని చేస్తున్నారు." అతడు ఇలా జవాబిచ్చాడు, "అని నేను అనుకొనుట లేదు. నీకెందుకు అలా అనిపిస్తుంది?" ఆమె ఇలా జవాబిచ్చింది, "రాబోవు రెండు వారాల పాటు మీరు ఎన్ని గంటలు పని చేస్తున్నారో నేను లెక్కపెడతాను చూద్దామా?" కార్ల్ అంగీకరించాడు. రెండు వారముల తరువాత, అతడు వారానికి 80 గంటలు పని చేస్తున్నాడు అని అతని భార్య చెప్పింది. అతనికి ఆశ్చర్యము కలిగింది. "నాతో, మన పిల్లలతో ఇంకా కొంచెం సమయం గడపండి" అని ఆమె అన్నది.
సమీక్ష ప్రశ్నలు:
1. ఒక కాపరిగా చేయు పనిని, లేక మరొక పనిని ఒక చిన్న విగ్రహముగా మార్చుట సాధ్యమేనా? (విగ్రహము అనగా ఆచరణాత్మకముగా మన జీవితములకు అర్థమునిచ్చు వాటి విషయములో క్రీస్తు స్థానమును తీసుకొను ప్రతిది అయ్యున్నది.)
2. మీ జీవితమునకు అర్థమునిచ్చు దాని దృష్ట్యా క్రీస్తు కంటే ఎక్కువ ప్రాముఖ్యతను మీరు చేయు పని తీసుకొనుటకు సంఘ కాపరి వంటి మంచి పనికి మీరు ఎలా అనుమతి ఇవ్వగలరు.
3. నేడు మనం దేవుని స్వరూపమందు చేయబడితిమి అను బైబిలు అభిప్రాయమును సవాలు చేయు సిద్ధాంతము ఎవల్యూషన్ సిద్ధాంతము అయ్యున్నది. ప్రజలు ఎవరు అను విషయములో వారు ఎవల్యూషన్ సిద్ధాంతము విషయంలో స్థిరంగా ఉంటే, ఒక వ్యక్తి ప్రవర్తన మరియు సంస్కృతి విషయంలో తార్కికమైన పరిణామాలు ఏమిటి? దీనిని మీ అధ్యయన సమాజములో చర్చించండి.
4. వారు దేవుని స్వరూపమందు చేయబడలేదు కాబట్టి, వారు ఆయనకు బాధ్యులు కారు అని ఆలోచించు మరియు/లేక ఆ విధంగా వ్యవహరించు అవిశ్వాసులు మీకు తెలుసా? ఉదాహరణలను ఇవ్వండి.
5. వారు దేవుని స్వరూపమందు చేయబడలేదు కాబట్టి, వారు ఆయనకు బాధ్యులు కారు అని ఆలోచించు మరియు/లేక ఆ విధంగా వ్యవహరించు విశ్వాసులు మీకు తెలుసా? ఉదాహరణలను ఇవ్వండి.
6. ఈ విషయములో మీరు మీ సంస్కృతిని ఎలా విశ్లేషిస్తారు? అనగా, వారు సృష్టికర్తయైన దేవునికి కొంత బాధ్యతను ఆపాదిస్తారా?
క్రియా అభ్యాసములు
మీరు పని చేయు గంటలను ఒకటి లేక రెండు వారముల పాటు లెక్క పెట్టండి. మీ పని చేయుచునే, దానిని మీ జీవితంలో ఒక విగ్రహముగా చేసుకోకుండా ఉండునట్లు మిమ్మును మీరు బాధ్యులను చేసుకోండి.
